
የዋሽንግተን ግዛት ለፀባይ ጤና

የሚጠቅሙ መፃሕፍት

የዋሽንግተን ግዛት የማሕበራዊና የጤና አገልግሎት መምሪያ

የፀባይ ጤናና መሻሻል ክፍል



ይህንን መፅሓፍ ማንበብ በሚችሉት ቋንቋ ማግኘት ካልቻሉ አባክዎትን 
እርዳታ ለምግኘት ወደ 1-800-446-0259 ይደውሉ።

ይህ ማንበብ የማይችሉት ቃንቃ ከሆነ እገዛ እንዲያገኙ እባኮትን በ 1-800-446-0259 ይደውሉ። 

ወደ የዋሽንግተን ግዛት ለፀባይ ጤና የሚጠቅሙ 
መፃሕፍት እንኳን በደህና መጡ 

ይህ አገልግሎት በሜዲክኤድ ለሚረዱ ሰዎች ተብሎ የተዘጋጀ ነው። ሜዲክኤድ ውስጥ ያልተመዘገቡ 
ቢሆንም የሕክምና የአእምሮኣዊ ጤና እንዲሁም መድሃኒት የሚያስፈልገው አገልግሎት ማግኘት የሚፈልጉ 
ከሆነ፥ www.waHealthPlanFinder.org ይጎብኙ ወይም ወደ 1-800-562-3022 
ይደውሉ።

በሜዲክኤድ የተመዘገቡ ሰዎች በፀባይ ጤና ድርጅት BHO አማካኝነት የአእምሮኣዊ ጤና እንዲሁም 
መድሃኒት ለሚያስፈልገው የፀባይ ጤናም ለሚባለው ሕመም የሚሆን አገልግሎት የማግኘት አጋጣሚ 
አላቸው። አዲሱ የተቋቋመው የፀባይ ጤና ድርጅት BHOs የፀባይ ጤና አገልግሎት መስጠት የጀመረው 
ከ ሚያዝያ 1, 2016 ጀምሮ ነው። እነዚህ አገልግሎቶች በክላርክና ስካማኒያ ካውንቲ በስተቀር በሁሉም 
የግዛቱ ቦታዎች ላይ ይገኛሉ (የፀባይ ጤና ድርጅት BHO ማግኘት ከፈለጉ ‘የአገልግሎቱ መረጃ’ በሚለው 
ስር የሚገኘውን ‘አገልግሎቱን የሚሰጠው ማን ነው?’ የሚል ይመልከቱ)። የፀባይ ጤና ድርጅት BHO 
በመረጡት ቋንቋና ፎርማት፥ ማለትም በቃልም በፅሑፍም የሚፈልጉትን መረጃን እርዳታ ሊሰጥዎት 
ይችላል። ከሚሰጡር አገልግሎት በጥቂቱ ለመጥቀስ ያክል፦

•	� በአከባቢዎ ስለሚገኙ የፀባይ ጤና ባለሙያዎች ስም ዝርዝር፡ የሚገኙበት መረጃ፥ በምን ዘርፍ የተካኑ 
እንደሆኑ፥ እንዲሁም ከእንግሊዝኛ ቋንቋ ውጭ በሆነ በሌላ ቋንቋ ስለሚሰጡት አገልግሎት የሚገፅ 
መረጃ

•	� አገልግሎት ሰጪው ወይም የፀባይ ጤና ድርጅት BHO ስለሚያዘጋጀው ተርጓሚ

•	� ወደ ቀጠሮ ቦታዎ ስለሚወስድዎት የትራንስፖርት መረጃ

•	� የአእምሮ ጤና መምሪያ ፎርም ለመሙላት የሚያስፈልግ እርዳታ

በክላርክ ወይ ስካማኒያ ካውንቲ ውስጥ የምኖር ከሆነስ?

በክላርክ ወይ ስካማኒያ ካውንቲ ውስጥ ስለምትኖር የፀባይ ጤና ጥቅማ ጥቅምህ ይለወጣል ማለት 
አይደለም። ይሁን እንጂ በተገቢው መንገድ የሚካሄድ የጤና እንክብካቤ ዕቅድ ለእነዚያ አገልግሎቶች 
የሚከፈል ክፍያ ይፈፅማል፥ እርስዎም የዚህ አገልግሎት ተጠቃሚ ይሆናሉ። በሜዲክኤድ ውስጥ 
ያልተመዘገቡ ከሆነ ወይም የእርስዎን ዕቅድ ምን እንደሆነ የማያውቁ ከሆነ፥ ወደ ዋሽንግተን ግዛት የጤና 
እንክብካቤ ባለስልጣን በዚህ ቁጥር 1-800-562-3022 ይደውሉ።

የአመሪካ ህንዶች ወይም በአላስካ የሚሆሩ ያገሩ ተወላጆች በሜዲክኤድ የሚሸፈነውን 
መድሃኒት የሚስፈልገው የሕመም ዓይነት (SUD) የሚሆን አገልግሎት ማግኘት የሚችሉት 
እንዴት ነው?

•	� ግዛቱ የአመሪካ ህንዶችን ወይም በአላስካ የሚሆሩ ያገሩ ተወላጆችን የሚከተሉትን ነገሮች ሲያደርጉ 
መድሃኒት ለሚስፈልገው የሕመም ዓይነት (SUD) የሚሆን አገልግሎት በእያንዳንዱ የአገልግሎት 
ዓይነት እንዲከፈልላቸው ያደርጋል፦

o   �ለሜዲክኤድ ሲያመለክቱ ወይም ማስረጃ ሲያቀርቡ፥ ወይም

o   �በሄልዝ ፕላን ፋይንደር ድረ ገፅ ላይ በተከታታይ ለውጥ ካቀረቡ፥ ወይም

o   �የጤና እንክብካቤ ባለስልጣን የደንበኞች የሕክምና አገልግሎት ማዕከል ደውለው ሲያነጋግሩ።

www.waHealthPlanFinder.org


•	� በሜዲክኤድ የተመዘገቡ የአመሪካ ህንዶች ወይም በአላስካ የሚሆሩ ያገሩ ተወላጆች ከማንኛውም 
በሜዲክኤድ ውስጥ ለእንዳንዳንዱ የሚሰጠው አገልግሎት የሚከፈለው አገልግሎት ሰጪ ሄደው 
መድሃኒት ለሚያስፈልገው የሕመም ዓይነት (SUD) የሚሆን አገልግሎት ማግኘት ይችላሉ።

•	� ለእንዳንዳንዱ የሚሰጠው አገልግሎት የሚከፈው አገልግሎት የሚመለከት መርሀ ግብር፥ አገልግሎቶቹ 
የፀባይ ጤና ድርጅት BHO ወይም የግዛቱ ፍቃድ አያስፈጋቸውም። መድሃኒት የሚስፈልገው የሕመም 
ዓይነት (SUD) አገልግሎት ሰጪዎች ለእንዳንዳንዱ የሚሰጠው አገልግሎት የሚከፈለው አገልግሎት 
ሰጪ ሆነው መቀጠል ከፈለጊ በሚኖሩበት ግዛት የፍቃድ ማውጫ ብቃቱን ያሟሉ ሊሆኑ ይገባል።

•	� መድሃኒት የሚያስፈልገው የሕመም ዓይነት አገልግሎት ለሚሰጡት ብቻ፥ የሜዲክኤድ አገልግሎት 
ለማግኘት ሲያመለክቱ ወይም ሲያሳድሱ ራስዎን የአመሪካ ህንዶች ወይም በአላስካ የሚሆሩ ያገሩ 
ተወላጆች እንደሆኑ አድርገው ካስተዋወቁ፥ የሕክምና ድርጅቶቹን አገልግሎት ለማግኝት ድርጅቶቹን 
በቀጥታ ማግኘት ይኖርብዎታል። የሕክምና ድርጅቶቹን ዝርዝር በሚከተለው ድረ ገፅ ላይ ያገኙታል፦ 
www.dshs.wa.gov/bha/services-american-indians-and-alaska-natives. 

ይህንን የማይመለከተው በደቡባዊው ምዕራብ አከባቢ (ክላርክና ስካማኒያ ካውንቲ) ውስጥ የሚገኙት 
ለሜዲክኤድ ብቁ የሆኑ ነዋሪዎችን ነው፦

•	� በደቡባዊው ምዕራብ አከባቢ፥ ለሜዲክኤድ ብቁ የሆኑ የአመሪካ ህንዶች ወይም በአላስካ የሚሆሩ 
ያገሩ ተወላጆች በማኔጅድ ኬር ኦርጋናይዜሽን (MCOs) አማካኝነት ከጤና እንክብካቤ ባለስልጣን 
ጋር በተገባው ውል መሰረት መድሃኒት ለሚስፈልገው የሕመም ዓይነት (SUD) የሚሆን አገልግሎት 
ማግኘት ይችላሉ።

ይህ መፅሐፍ በፀባይ ጤና ድርጅት BHO አማካኝነት የሚካሄደውን አገልግሎት 
በተመለከተ የሚከተሉትን ያብራራል፦ 

•	� የፀባይ ጤና አገልግሎት ማግኘት የሚቻለው እንዴት እንደሆነና በድንገኛ ሁኔታ ምን ማድረግ 
እንደሚገባ፥

•	� በግዛቱ ባለው የማሕበራዊና የጤና አገልግሎት መምሪያ - የፀባይ ጤናና ማገገሚያ ክፍል (DBHR) 
የሚገኝ የፀባይ ጤና አገልግሎት፥

•	� ሌላ የአእምሮኣዊ ጤና አገልግሎት

•	� መብትዎና ግዴታዎት

•	� እርስዎና ቤተሰብዎ የተሻለ አገልግሎት ለመስጠት እንዴት ሊትረዱን እንደምትችሉ፥

•	� ስለ የሕክምና እንክብካቤ የሚገልፅ መረጃ፥

•	� በአገልግሎቱ ካልረኩ ምን ማድረግ እንደሚቻል፥ እና

•	� እርስዎ ማወቅ ያለብዎት ሌሎች አስገፈላጊ መረጃዎች።

መንግስት ከሚደጉማቸው የፀባይ ጤና አገልግሎት ጋር ስለሚያያዙ ተጨማሪ መረጃዎችን ለማግኘት 
የዋሽንግተን የተከለሰ ሕግ (RCW) ላይ ምዕራፍ 70.96.A, 71.05, 71.24, እና 71.34 በhttp://
apps.leg.wa.gov/rcw/ላይ ይመልከቱ።

ለሜዲክኤድ ተመዝጋቢዎች ስለሚሆን የDBHR የፀባይ ጤና ስርዓትና አገልግሎት ለማወቅ ይህንን ድረገፅ 
ይጎብኙ፦ https://www.dshs.wa.gov/bha/division-behavioral-health-and-recovery. 

የዚህን መፅሐፍ የታተመ ቅጂ ከፈለጉ በገፅ 3 ላይ ተዘርዝረው  
የሚገኙትን የፀባይ ጤና ድርጅቶችን ያነጋግሩ። 

www.dshs.wa.gov/bha/services-american-indians-and-alaska-natives
http://apps.leg.wa.gov/rcw/
http://apps.leg.wa.gov/rcw/
https://www.dshs.wa.gov/bha/division-behavioral-health-and-recovery

አስፈላጊ የስልክ ቁጥሮችና መረጃዎች

የአደጋ ጊዜ ስልክ ቁጥሮች
•	� ለሕይወትዎ አስጊ የሆነ ድንገተኛ ሁኔታ ሲያጋጥምዎት፦ 911 ብለው ይደውሉ ወይም በአቅራቢዎ 
ወደሚገኝ ሆስፒታል የድንገተኛ ክፍል ይሂዱ። የአደጋ ጊዜ አገልግሎት ለማግኘት የባለስልጣን ፍቃድ 
አያስፈልግዎትም።

•	� ለመድሃኒት አጠቃቀም፥ ከቁማርተኝነት ጋር ለሚያያዝ ችግር፥ እና ለአእምሮ ጤና በ24-ሰዓት ውስጥ 
የአደጋ ጊዜ አገልግሎትና ምክር ከፈለጉ ወደሚከተለው የዋሽንግተን የማገገሚያ እርዳታ ስልክ ቁጥር 
በነፃ ይደውሉ፥ ንግግሩ በምስጢር ነው የሚያዘው፦ ወደ 1-866-789-1511, TTY 1-206-
461-3219 ይደውሉ ወይም ወደዚህ ድረገፅ ይግቡ፦ www.waRecoveryHelpLine.org

•	� በአከባቢዎ ስለሚገኝ የአደጋ ጊዜ ስልክ ቁጥር ማግኘት ከፈለጉ ወደሚከተለው ድረገፅ ይግቡ፦ 
https://www.dshs.wa.gov/bha/division-behavioral-health-and-recovery/
state-mental-health-crisis-lines 

የዋሽንግተን ግዛት የፀባይ ጤናና ማገገሚያ ክፍል
የፀባይ ጤና አገልግሎት የሚመለከት መረጃ ለማግኘትና ማንን ማነጋገር እንዳለብዎ ለማወቅ ከፈለጉ 
የሚከተለውን ይጠቀሙ (ይህ ከክላርክና ስካማኒያ ውጭ ላሉት የሚሆን ነው) 

•	� የፀባይ ጤና ጥቅሞችን የሚገልፅ መፅሐፍ በተለያዩ ቋኝቋዎች ለማግኘት፦ https://www.dshs.
wa.gov/bha/division-behavioral-health-and-recovery/behavioral-health-
benefits-book

•	� በአከባቢዎ ስለሚገኘው አገልግሎት ለማወቅ፦ www.dshs.wa.gov/BHOcontacts

•	� በመንግስት ስለሚደጎመው አገልግሎት ለማወቅ፦ ወደ 1-360-725-3700, 1-800-446-
0259 ይደውሉ ወይም ይህንን ድረገፅ ይጎብኙ፦ www.dshs.wa.gov/bha/division-
behavioral-health-and-recovery

የዋሽንግተን ግዛት የጤና እንክብካቤ ባለስልጣን (HCA)
በመንግስት ስለሚደጎሙ የጤና እንክብካቤ አገልግሎቶች፥ የእንክብካቤ ፕላኖች፥ ሌሎች የአእምሮኣዊ 
ጤና ጥቅሞች፥ እና የትራንስፖርት መረጃዎችን ለማግኘት፦ ወደ 1-800-562-3022, TDD/ TTY 
ይደውሉ፤ 1-800-848-5429 ወይም 711 (መስማት ለተሳናቸው ወይም የመናገር ችግር ላለባቸው 
ብቻ)። በተጨማሪም ወደሚከተለው አድራሻ ኢመይል መላክ ይችላሉ፦ ASKMEDICAID@hca.
wa.gov ወይም ይህንን ድረገፅ ይጎብኙ፦ www.hca.wa.gov/medicaid. 

የዋሽንግተን ግዛት የእርጅናና የረዥም ጊዜ ድጋፍ አስተዳደር (ALTSA)
የረዥም ጊዜ የፀባይ ጤና አገልግሎት በተመለከተ መረጃ ከፈለጉ፦

•	� 1-800-422-3263. ቅሬታዎች/የምስጢር የቅሬታ ፅሕፈት ቤቶች፦ 1-800-562-6028. 
www.dshs.wa.gov/altsa 

የዋሽንግተን ግዛት የአስተዳደር ጉዳዮች ሰሚ
•	� 1-800-583-8271. www.oah.wa.gov. PO Box 42489, Olympia 98504

የአመሪካ የሲቪል መብቶች ፅሕፈት ቤት
•	www.hhs.gov/ocr 

www.waRecoveryHelpLine.org
https://www.dshs.wa.gov/bha/division-behavioral-health-and-recovery/state-mental-health-crisis-lines
https://www.dshs.wa.gov/bha/division-behavioral-health-and-recovery/state-mental-health-crisis-lines
https://www.dshs.wa.gov/bha/division-behavioral-health-and-recovery/behavioral-health-benefits-book
https://www.dshs.wa.gov/bha/division-behavioral-health-and-recovery/behavioral-health-benefits-book
https://www.dshs.wa.gov/bha/division-behavioral-health-and-recovery/behavioral-health-benefits-book
www.dshs.wa.gov/BHOcontacts
www.dshs.wa.gov/bha/division-behavioral-health-and-recovery
www.dshs.wa.gov/bha/division-behavioral-health-and-recovery
www.hca.wa.gov/medicaid
www.dshs.wa.gov/altsa
www.hhs.gov/ocr

የአገልግሎቶች መረጃ

የፀባይ ጤና አገልግሎት ለማግኘት ብቁ የሆነው ማን ነው?

የሜዲክኤድ ተጠቃሚዎች የሆኑ ሰዎች በሕክምናው ዘርፍ አስፈላጊ የሆነ የፀባይ ጤና አገልግሎት በነፃ 
ማግኘት ይችላሉ።

በማሕበረሰቡ ጋር ከሚገኙ ድርጅቶች ጋር ውል 
በመግባት የፀባይ ጤና አገልግሎት እንሰጣለን። 
ለዚህ አገልግሎት ብቁ ለመሆን በእኛ መርሀ 
ግብር የሚሸፈን በሽታ ሊኖርብዎት ይገባል፥ 
እንዲሁም ለሱ የሚሆ ሕክምና አስፈላጊ ሊሆን 
ይገባል። ይህ አገልግሎት፥ አገልግሎት ማግኘት 
እስከ እንክብካቤ መስጠት ያለ መስፈርት 
ይባላል። የአእምሮ ጤና ወይም መድሃኒት 
የሚያስፈልጋቸው ሕመሞችን ለማከም፥ 
የራሳቸው የሕክምና የብቃት መስፈርት 
አላቸው።

እዚህ ቡክሌት ላይ የተገለፁትን 
አገልግሎቶች የሚሸፍነው ማን ነው?

የማሕበራዊና የጤና አገልግሎትቶች መምሪያ በመንግስት የሚደጎሙትን የፀባይ ጤና ስርዓቶችን 
የሚቆጣጠር ሲሆን የፀባይ ጤና አገልግሎት ለመስጠት ከፀባይ ጤና ድርጅት BHO ጋር ውል ይገባል። 
እንያንዳንዱ የፀባይ ጤና ድርጅት BHO በአንድ ወይ ሁለት ካውንቲ የተመሰረቱ ናቸው። የሜዲክኤድ 
አገልግሎት ተጠቃሚዎች ከሆኑት የክላርክና ስካማኒይ ካውንቲ ኗሪዎች በስተቀር ማንኛውንም ሰው 
በፀባይ ጤና ድርጅት BHO መመዝገብ ይችላል። 

የፀባይ ጤና አገልግሎት ለማግኘት ማንን ነው ማነጋገር የሚኖርብኝ?

የፀባይ ጤና አገልግሎት ማግኘት እንዳለብዎት ካሰቡ፥ ወደ ፀባይ ጤና ድርጅት BHO ይደውሉ፥ 
ወይም የፀባይ ጤና አገልግሎት ወደሚሰጥ ድርጅት በመሄድ ወይም በመደወል የብቁነት ማረጋገጫ 
ወይም ምርመራ ለማግኘት ቀጠሮ ማስያዝ ይችላሉ። እንዲህ የሚደረገው ምን ዓይነት አገልግሎት 
እንደሚያስፈልግዎ ለመወሰን ነው። የፀባይ ጤና እና አገልግሎቱ ላይ እንዴት እንደሚመለክቱ የሚገልፅ 
መረጃም ይሰጥዎታል። አስፈላጊ ከሆነ፥ እንዲህ ዓይነቱ መረጃ ከእንግሊዝኛ ቋንቋ ውጪ ሊሰጥ ይችላል።

ከአደጋ ጊዜ አገልግሎት በስተቀር አብዛኞቹ የፀባይ ጤና አገልግሎት አከባቢዎ ላይ በሚገኘው የፀባይ ጤና 
ድርጅት BHO የተፈቀደ መሆን ይኖርበታል። ከፀባይ ጤና ድርጅት BHO ጋር ውል ወደ ፈፀመ ድርጅት 
በመሄድ የፀባይ ጤና አገልግሎት ማግኘት ይችላሉ። 

በአከባቢዎ የሚገኝ የፀባይ ጤና ድርጅት BHO አድራሻ ለማወቅ ይህንን ድረገፅ ይጎብኙ፦  
www.dshs.wa.gov/BHOcontacts 

www.dshs.wa.gov/BHOcontacts


የብቁነት ማረጋገጫ ወይም ምርመራ በሚያደርጉበት ወቅት ምን ይሆናል?

የፀባይ ጤና አገልግሎት ባለሞያ የሆነ ሰው ከእርስዎ ጋር ተገናኝቶ ምን ዓይነት ሕክምና እንደሚያስፈልግዎ 
እንዲሁም የሁኔታዎ ደረጃ በፀባይ ጤና ድርጅት BHO የሚሰጥ አገልግሎት የሚይስፈልገው እንደሆን 
ይመረምራል። ይህንን ለመወሰን ወደ ባለሞያው በተደጋጋሚ መመላለስ ሊያስፈልገው ይችላል።

የፀባይ ጤና አገልግሎት ባለሞያው ስለ ጥንካሬዎና የሚያስፈልግዎ ነገሮች ሊያወያይዎት ይችላል። ግብዎን 
የሚመለከት ጥያቄዎችን ሊጠይቅዎት ይችላል። ስለ ታሪክዎ እና ባህልዎ ሊጠይቅዎት ይችላል። ስለ 
አእምሮ ጤናዎ እና መድሃኒት ስለሚያስፈልገው ሕመም፥ እንዲሁም ስለ ሌሎች የሕክምና ጉዳዮች እና 
የእርስዎን ህይወት የሚመለከት ጥያቄ ሊጠይቅዎት ይችላል።

ከዚህ ውይይት በኋላ የፀባይ ጤና አገልግሎቱ ጤናዎትን ሊያሻሽለው፥ እንዳይባባስ ሊያግደው ወይም 
ሕመምዎ እንዳይባባስ ሊቆጣጠረው እንደሚችል በሚገልፅ ሐሳብ ከእርስዎ ጋር ከተስማሙ፥ አገልግሎቱ 
እንደሚያስፈልግዎ በመወሰን ወደ ፀባይ ጤና ድርጅት BHO ሊላኩ ይችላሉ። የፀባይ ጤና ድርጅት 
BHO ከተስማማ፥ ለአገልግሎቱ ብቁ ይሆናሉ። ከቀረበው ሐሳብ ጋር የማስማሙ ከሆነ ስለ መብትዎ ገፅ 
9 ላይ ይመልከቱ።

በሜዲክኤድ የሚሸፈን ሌላ የፀባይ ጤና አገልግሎት ምንድን ነው?

ለፀባይ ጤና ድርጅት BHO አገልግሎት ብቁ የሚያደርግዎት አገልግሎት ማግኘት እስከ እንክብካቤ 
መስጠት ያለ መስፈርት ካላሟሉ፥ ቢሆንም የአእምሮ ጤና እንብክካቤ ካስፈለግዎት በጤና እንክብካቤ 
ባለስልጣን ለሚሰጠው ዝቅተኛ ደረጃ አገልግሎት ብቁ ሊሆኑ ይችላሉ። የአእምሮ ጤና አገልግሎትን 
በተመለከተ የሜዲክኤድ ዕቅድ ማስኬጃ በቀጥታ ያነጋግሩ። 

የሜዲክኤድ ዕቅድ ማስኬጃ ላይ ካልተመዘገቡ፥ ወደ 1-800-562-3022 ደውለው ለእንዳንዳንዱ 
የሚሰጠው አገልግሎት ስለሚከፈልበት አገልግሎት በተመለከተ ስለ አእምሮ ጤና አገልግሎት ሰጪዎች 
ይጠይቁ ወይም ይህንን ድረገፅ ይጎብኙ፦ http://www.hca.wa.gov/medicaid/Pages/
index.aspx. 

ለማንኛውም አገልግሎት መክፈል ይኖርብኛል?

በፀባይ ጤና ድርጅት BHO ውል ውስጥ ያልገባ የፀባይ ጤና አገልግሎት ሰጪ ጋር ከሄዱ ለአገልግሎቱ 
መክፈል ሊኖርብዎት ይችላል። በሜዲክኤድ የማይሸፈን አገልግሎት ከጠየቁ፥ ወይም ጥያቄው ሕክምና 
የማያስፈልገው ከሆነ መክፈል ሊኖርብዎት ይችላል። ስለ አገልግሎት ሰጪው ወይም ስለ አገልግሎቱ 
እርግጠኛ ካልሆኑ የፀባይ ጤና ድርጅት BHO ይጠይቁ።

እንድከፍል ከተጠየቅኩስ?

ፍቃድ የሌላቸው አገልግሎቶች ከተጠቀሙ ወይም ፍቃድ ወደሌለው አገልግሎት ሰጪ ካልሄዱ በስተቀር፥ 
በሜዲክኤድ የሚሸፈኑ አገልግሎቶችን በተመለከተ መክፈል አይኖርብዎትም።

እንዲከፍሉ ከተጠየቁ፥ ክፍያውን እንዲፈፅሙ የጠየቅዎትን ባለስልጣን ለማግኘት ይሞክሩ። በሜዲክኤድ 
የሚሸፈንልዎት መሆንዎና ክፍያውን እንዲፈፅሙ የተጠየቁበትን ምክንያት ይጠይቁ።

ይህ ችግሩን ካልፈታው የፀባይ ጤና እንክብካቤ አገልግሎት ሰጪውን፥ የፀባይ ጤና ድርጅት BHO፥ 
ወይም በምስጢር ቅሬታ ሰሚ አካሉን እርዳታ ለማግኘት ይሞክሩ።

በምስጢር ቅሬታ ሰሚ አካል ምንድን ነው?

በምስጢር ቅሬታ ሰሚ አካል በፀባይ ጤና ድርጅት BHO የሚቀጠር ማንኛውንም ከአገልግሎቱ ጋር 
የሚያያዝ እና አገልግሎትን ስለማግኘት የሚመለከት ያጋጠምዎትን ችግር ለመፍታት የሚረዳዎ አካል ነው። 
በምስጢር ቅሬታ ሰሚ አካል ከእርስዎ ጋር እና ከፀባይ ጤና ድርጅት BHO ጋር አብሮ በመሆን ያለዎትን 
ቅሬታ በመስማትና ቅሬታዎትን፥ የይግባኝ ጥያቄዎትን በመፍታት ጉዳይዎት በፍትሐዊ መንገድ እንዲሰማ 
ያደርጋል። በምስጢር ቅሬታ ሰሚ አካሉ ከፀባይ ጤና ጋር የሚያያዝ ሕመም ያለባቸውን ሰዎች ይረዳል። 
በአከባቢዎ የሚገኝ በምስጢር ቅሬታ ሰሚ አካሉ አድራሻ በፀባይ ጤና ድርጅት BHO የአድራሻ ዝርዝር 
ውስጥ ይገኛል፦ www.dshs.wa.gov/BHOcontacts. ወደ 1-800-446-0259 መደወልም 
ይችላሉ። ይህ በነፃ የሚሰጥ አገልግሎት ነው።
 
ወደ ሕክምና ለመሄድ ትራንስፖርት የሚያስፈልገኝ ከሆነስ?

በአብዛኛው ሁኔታ ሜዲክኤድ ለጤና አገልግሎት ቀጠሮ የሚወጣውን የትራንስፖርቱን ወጪ ይሸፍናል። 
ትራንስፖርትን ስለማግኘት እርዳታ ካስፈለግዎት፥ ወደ 1-800-562- 3022 ወይም ወደ ፀባይ ጤና 
ድርጅት BHO ይደውሉ።

በድንገተኛ ክፍል ውስጥ እንክብካቤ የማገኘው እንዴት ነው?

ከፀባይ ጋር የሚያያዝ ወድያውኑ ሕክምና የሚያስፈልገው ድንገተኛ ወይም ከባድ ችግር ሲያጋጥምዎት፥ 
የፀባይ ጤና ድንገተኛ አገልግሎት ሊረዳዎት ይችላል። ድንገተኛ ነገር ካጋጠምዎት 911 ብለው ይደውሉ 
ወይም በአቅራቢያዎ ወደሚገኝ የድንገተኛ ክፍል ይሂዱ። እነዚህን አገልግሎቶች ለማግኘት የብቃት 
ምረጋገጫ ወይ ምርመራ አያስፈልግዎትም፤ አገልግሎቱም በነፃ ነው።

ከአእምሮ ጤና ጋር በተያያዘ ወደ ሆስፒታል መግባት ቢያስፈልገኝስ?

ከአእምሮ ጤና ጋር በተያያዘ ወደ ሆስፒታል መግባት እንዳለብዎ ሆኔ ከተሰማዎት፥ የፀባይ ጤና አገልግሎት 
ሰጪዎን ያነጋግሩ ወይም የአደጋ ጊዜ ስልክ ቁጥር ይደውሉ ወይም በአቅራቢያዎ ወደሚገኝ የድንገተኛ 
ክፍል ይሂዱ። በሆስፒታል የሚሰጥ አገልግሎትን የተመለከተ ወጪ ለሜዲክኤድ ተመዝጋቢዎች 
ይሸፈንላቸዋል። ይሁን እንጂ አስቀድሞ በፀባይ ጤና ድርጅት BHO የተፈቀደለት ሊሆን ይገባል፥ 
አለበለዚያ ለአገልግሎቶቹ እንዲከፍሉ ሊጠየቁ ይችላሉ።
ሆስፒታል ውስጥ እንክብካቤ ከተደረገልዎት፥ ሌላ አደጋ እንዳያጋጥም ከተከላከሉና በማገገሙ ላይ  
ከረዱ በኋላ ነው።

ምን ምን አገልግሎቶች አሉ?

እርስዎ፥ የፀባይ ጤና አገልግሎት ሰጪዎ እና ሌሎች ሊጋብዟቸው የሚፈልጉ ሰዎች፥ ለእርስዎ ዕቅድ 
ሊያወጡ ይችላሉ። የእርስዎ “የግል አገልግሎት/ሕክምና ዕቅድ” በእርስዎ፥ በቤተሰብዎ፥ እና በማሕበረሰቡ 
ጥንካሬ ላይ የሚመሰረት እና ዕድሜዎትን፥ ባህልዎትን፥ እንዲሁም እምነትዎትን የሚያከብር ነው።

የዕቅድዎ አካል ከሆኑ የሚከተሉትን አገልግሎትቶችን የማግኘት መብት አለዎት፦

መድሃኒት የሚያስፈልገው ሕመም

•	� ምርመራ – በጤና አገልግሎት ሰጪ የሚደረግ ምን ዓይነት አገልግሎት እንደሚያስፈልግዎ ለመወሰን 
የሚረዳ ቃለ መጠይቅ

•	� አጭር ጣልቃ ገብነት እና የሕክምና ሪፈራል – በጊዜ የሚወሰን፥ የችግር አጠቃቀም ለመቀነስ

•	� ከአልባሌ ሱሶች ማላቀቂያ (ሰውነትን ማጽዳት) – ቀስ በቀስ እርስዎን በማይጎዳ መልኩ የአልኮልና 
የአደንዛዥ ዕፅ መጠቀምዎን እንዲቀንሱ የሚረዳ (በሆስፒታል የሚሰጥ ሕክምና በሜዲክኤድ ድጎማ 
የሚሸፈን ይሆናል)

•	� አልጋ ሳይዙ የሚሰጥ ሕክምና - በማሕበረሰብዎ የሚደረግ ግለሰቦች እና ቡድኖች የሚያደርጉት 
የምክክር ክፍለ ጊዜ

•	� ከፍተኛ ደረጃ ያለው አልጋ ሳይዙ የሚሰጥ ሕክምና – ግለሰቦች እና ቡድኖች ይበልጥ በተደጋጋሚ 
የሚያደርጉት የምክክር ክፍለ ጊዜ

•	� መኖሪያ ቤቶች የሚሰጥ ሕክምና – በ24 ሰዓት ቁጥጥር በሚደረግበት ቦታ የሚሰጥ በግለሰብ እና 
የቡድን ደረጃ የሚሰጥ የምክር አገልግሎት ያቀፈ አጠቃላይ መርሀ ግብር

•	� በአደንዛዥ ዕፅ ምትክ የሚሰጥ የሕክምና አገልግሎት – አልጋ ሳይዙ የሚሰጥ ምርመራ እና የአደንዛዥ 
ዕፅ ሱሰኞች ለሆኑ የሚሰጥ ሕክምና። ፍቃድ የተሰጣቸው መድሃኒቶችና የምክር አገልግሎት ያካትታል

•	� የእያንዳንዱ ጉዳይ ስራ ማስኬድ – የሕክምና፥ የማሕበራዊ፥ የትምህርት፥ እና ሌሎች አገልግሎቶች 
ለማግኘት የሚረዳ

የአእምሮ ጤና 

•	� የማስገቢያ ምርመራ - የሚያስፈልግዎትን ነገሮችና ግብዎትን ለይቶ ማወቅና እርስዎንና የአእምሮ ጤና 
እንክብካቤ ሰጪዎን የሕክምና ዕቅድ ለይቶ በመወሰን ረገድ መርዳት

•	� የአደጋ ጊዜ አገልግሎት – የሚያስፈልግዎትን ነገር በሚመችዎት አከባቢ ሆነው ይበልጥ መሻሻል 
እንዲያሳዩ የሚረዳዎት የ24 ሰዓት አገልግሎት። ከዚህ አገልግሎት በፊት የማስገቢያ ምርመራ 
ማድረግ አያስፈልግዎትም

•	� በግለሰብ የሚሰጥ የሕክምና አገልግሎት - የአገልግሎት ዕቅድ ግብዎ እንዲያሳኩ የሚረዳዎት የምክር 
እና/ወይም ሌሎች አገልግሎቶች

•	� የሕክምና ስራ ማስኬጃ - ፍቃድ ያላቸው ሰራተኞች መድሃኒት የሚያዙበት እና የመድሃኒቶቹ የጎንዮሽ 
ችግር የሚያስረዱበት

•	� የመድሃኒት ቁጥጥር - የሚወስዱት መድሃኒት እንዴት እየሰራ እንዳለ የሚረጋገጥበት እና እንዴት 
በትክክል መውሰድ እንዳለብዎት እንዲያውቁ የሚረዳዎት አገልግሎት

•	� የቡድን ሕክምና አገልግሎት – ተመሳሳይ ችግር ከሚያጋጥማቸው ሰዎች ጋር የሚደረግ የምክር 
አገልግሎት

•	� የእኩዮች ድጋፍ – የህዝቡ የአእምሮ ጤና ስርዓት ለይቶ ለማወቅ የሚረዳና የሚደግፍ፥ እንዲሁም 
የማገገሚያ ግብዎት ላይ እንዲደርሱ የሚረዳ፥ ይህም የሚደረገው ራሱ ከአእምሮ ሕመም በማገገም 
ላይ በሚገኝ በሰለጠነ ሰው ነው

•	� አጭር ጣልቃ ገብነት እና ሕክምና - በአንድ ችግር ላይ ያተኮረ ለአጭር ጊዜ የሚቆይ የምክር 
አገልግሎት

•	� የቤተሰብ ሕክምና - ጠንካራ ግንኙነት እንዲኖርና ችግር መፍታትን ለማወቅ የሚረዳ በቤተሰብ ላይ 
ያተኮረ የምክር አገልግሎት

•	� በከፍተኛ ሁኔታ የሚሰጥ ሕክምና - የግልዎ ዕቅድ ላይ እንዲደርሱ የሚያስችል የአእምሮ ጤና 
አገልግሎት በሚሰጡ ቡድን አማካኝነት የሚሰጥ አገልግሎት

•	� የሕክምና የስነ አእምሮ ትምህርት - ስለ አእምሮ ጤና ሁኔታ፥ ስለ ሕክምና ምርጫ፥ ስለ መድሃኒትና 
ማገገም፥ እንዲሁም ስለ ደጋፊዎች እና/ወይም ደጋፊ አገልግሎቶች የሚገልፅ ትምህርት

•	� የቀን ድጋፍ - በግልዎ በሚኖሩበት ወቅት ስለሚያስፈልግዎት ክህሎት እንዲማሩ ወይም እንዲያውቁ 
የሚረዳ ከፍተኛ መርሀ ግብር

•	� ግምገማና ሕክምና/ማሕበረሰብ አቀፍ የሆስፒታል አገልግሎት – በሕክምናው ረገድ አስፈላጊ የሆነ 
በአደጋ ጊዜ አልጋ ሳይዙ የሚሰጥ የሕክምና እንክብካቤ። ከዚህ አገልግሎት በፊት የማስገቢያ ምርመራ 
ማድረግ አያስፈልግዎትም

•	� የማረጋጊያ አገልግሎት - በቤትዎ ወይም ቤት በሚመስል አከባቢ የሚሰጥ በሆስፒታል መቆየት 
የማያስፈልገው አገልግሎት። ከዚህ አገልግሎት በፊት የማስገቢያ ምርመራ ማድረግ አያስፈልግዎትም

•	� የተሐድሶ ጉዳይ ስራ ማስኬጃ - በሆስፒታል አልጋ ይዘው የሚታከሙትንና ከሆስፒታል ውጭ 
የሚታከሙትን የአእምሮ ጤና አገልግሎት ለማስተባበር የሚረዳ። ይህ የማስገቢያ ግምገማው ክፍል 
ሊሆን ይችላል

•	� የመኖርያ ቤት አገልግሎት - የሚኖሩበት አከባቢ በቡድን ዓይነት ከሆነ የሚሰጥ አገልግሎት

•	� ለልዩ ህዝብ የሚደረግ ግምገማ – ከህፃናት፥ ከአዋቂዎች እና ከተለያየ ባህል ከመጡ ሰዎች ጋር 
የሚሰራ ባለሞያ የሚሰጠው የሕክምና ዕቅድ እርዳታ

•	� የሳይኮሎጂ ግምገማ – ሕመምን ለይቶ ለማወቅ፥ ለመገምገም እና ለሕክምና ዕቅድ የሚረዳ 
የምርመራ ዓይነት

የፀባይ ጤና እንክብካቤ የሚሰጠኝን አካል መምረጥ እችላለሁ?

በአከባቢዎ በሚገኝ የፀባይ ጤና ድርጅት BHO ውስጥ የተካተተ የፀባይ ጤና እንክብካቤ የሚሰጥ 
አገልግሎት ሰጪ መምረጥ ይችላሉ። የፀባይ ጤና ድርጅት BHO በአከባቢዎ በሚገኙትን የአገልግሎት 
ሰጪዎችን ስም፥ አድራሻ፥ ስልክ ቁጥር፥ እና ከእንግሊዝኛ ቋንቋ ውጭ የሚነገሩ ቋንቋዎችን ዝርዝር 
ይሰጥዎታል። አገልግሎት ሰጪ ካልመረጡ፥ አንድ ይመደብልዎታል። በማንኛውም ጊዜ አገልግሎት 
ሰጪውን የመቀየር መብት አለዎት።
 
የማገገሚያ ድጋፍ ቡድን ማግኘት የምችለው እንዴት ነው?

ወደ የዋሽንግተን የማገገሚያ እርዳታ ማዕከል እና የምስጢር ሪፈራሎች በነፃ ይደውሉ፦  
1-866-789-1511.
 
በሜዲክኤድ የሚሸፈን የሕክምና እንክብካቤ ማግኘት የምችለው እንዴት ነው?

ዋነኛ የእንክብካቤ አገልግሎት ሰጪ ከሌልዎት ወደሚከተለው ድረገፅ መግባት ይችላሉ፦ http://www.
hca.wa.gov/medicaid/Pages/index.aspx , ወይም ወደ 1-800-562-3022 በመደወል 
በአከባቢዎ የሚገኝ አገልግሎት ሰጪ መምረጥ ይችላሉ። የፀባይ ጤና አገልግሎት ሰጪዎ ከዚህ ጋር 
በተያያዘ ሊረዳዎት ይችላል።

ድጎማዎትን በተመለከተ ለማወቅ ወደ ሕክምና ቀጠሮ ሲሄዱ የሕክምና ካርድዎን መያዝዎ አይርሱ።

አዲስ ለተወለዱና እስከ 21 ዓመት ላሉት ልጆት፥ የመጀመሪያና በየጊዜው የሚደረግ የሕክምና ምርመራ 
አገልግሎት ማግኘት ይችላሉ። የጤና ምርመራ ማድረግ፥ ልጅዎ ሌላ ከጤናው ጋር የሚያያዝ እርዳታ 
የሚያስፈልገው እንደሆን ለማወቅ ይረዳል። ከዚያ ቀጥሎ ዶክተሩ በሌላ ቦታ ሄደው ሕክምናውን 
እንዲከታተሉ ሪፈራል ሊፅፍልዎት ይችላል።

ለህፃናት የሚሆን የመጀመሪያና በየጊዜው የሚደረግ  
የሕክምና ምርመራ (EPSDT)

ለህፃናት የሚሆን የመጀመሪያና በየጊዜው የሚደረግ የሕክምና ምርመራ ምንድን ነው?

ለህፃናት የሚሆን የመጀመሪያና በየጊዜው የሚደረግ የሕክምና ምርመራ (EPSDT) ከልደት እስከ 21 
ዓመት ላሉት በሜዲክኤድ ለሚሸፈንላቸው ህፃናት የሚሆን የጤና መርሀ ግብር ነው፥ ይህም የማደጎ 
ልጆችን የሚጨምር ሲሆን ከሌሎች አገልግሎቶችም ጋር የሚያገናኝ ነው። በመጀመሪያና በየጊዜው 
የሚደረግ የሕክምና ምርመራ (EPSDT) አማካኝነት ህፃናት በየጊዜው የጤና ምርመራ ማግኘት ይችላሉ። 
ልጅዎ በሕክምናው አማካኝነት ለታወቀ ሕመም የሚሆን የሕክምና እንክብካቤ ማግኘት ካስፈለገው፥ 
ሜዲክኤድ አስፈላጊ ለሆኑ የሕክምና ክትትሎች የሚወጣውን ወጪ ይሸፍናል። የመጀመሪያና በየጊዜው 
የሚደረግ የሕክምና ምርመራ (EPSDT) ወቅት ልጅዎ በየፀባይ ጤና ድርጅት BHO ወይም በልጅዎ 
የጤና ዕቅድ አማካኝነት የፀባይ ጤና ምርመራ እንዲያደርግ ሊጠየቅ ይችላል። የፀባይ ጤና ድርጅት BHO 
ውስጥ የማስገቢያ ምርመራ ይደረግልዎታል።

ልጆች መቼ ነው ምርመራውን ማድረግ የሚኖርባቸው?

ልጆች የመጀመሪያውን የጤና ምርመራ ማድረግ ያለባቸው የአገልግሎት ካርድ ሲቀበሉ ወድያውኑ ነው። 
ከመጀመሪያው ምርመራ በኋላ፦

•	�ከሁለት ዓመት በታች የሆኑ ልጆችን በተመለከተ መቼ ምርመራ ማድረግ እንዳለብዎ ለማወቅ ዋነኛ 
የአገልግሎት ሰጪ አካሉን ያማክሩ።

•	�ከሁለት እስከ ስድስት ዓመት የሆኑ ልጆችን በዓመት አንዴ የጤና ምርመራ ማድረግ ይኖርባቸዋል።

•	�ከሰባት እስከ 20 ዓመት የሆኑ ልጆች በሁለት ዓመት አንዴ ምርምራ ማድረግ ይኖርባቸዋል።

•	�ከላይ በተጠቀሱት ጉብኝቶች ወቅት የፀባይ ጤና ምርመራ እንዲደረግ ሊታዘዝ ይችላል። ልጅዎ 
ከፀባይ ጤና ባለሞያ ጋር ከተገናኘ በኋላ፥ ከዋነኛ አገልግሎት ሰጪው ጋር በመሆን አጠቃላይ የጤና 
እንክብካቤ ዕቅድ ሊያወጡ ይችላሉ። 

ሜዲክኤድ ደግሞ በመጀመሪያና በየጊዜው የሚደረግ የሕክምና ምርመራ (EPSDT) ወቅት የተወሰነውን 
የጥርስ እና የዓይን ሕክምና ወጪዎችን ሊሸፍን ይችላል።

እኔ ወይም ልጄ የጥርስ ሐኪም ካስፈለገንስ?

በሜዲክኤድ ለተመዘገቡ በተወሰነ ደረጃ የጥርስ ሕክምና ወጪ ይሸፈንላቸዋል። የጥርስ ሐኪም ለማግኘት፥ 
በአከባቢዎ ወደሚገኝ የጥርስ ሐኪሞች ማህበር ይደውሉ። በየሎው ፔጅስ (የስልክ ቁጥር ማውጫ) ላይ 
“የጥርስ ሐኪሞት” በሚለው ስር ይገኛል ወይም ወደ 1-800-562-3022 ይደውሉ።



በማሕበረሰቡ ውስጥ በመንግስት ድጎማ የሚደረግለት የፀባይ ጤና 
አገልግሎት ተጠቃሚ እንደመሆኔ መጠን መብቶቼ ምንድን ናቸው?

ያለዎት መብት የሚከተሉት ናቸው፦

•	� የጠየቁትን መረጃና በሜዲክኤድ የሚሸፈኑትን አገልግሎት የማግኝነት መብት

•	� በአክብሮት የመያዝ፥ ክብርዎትን የመጠበቅ፥ እና የግል መረጃዎትን በምስጢር የመያዝ መብት

•	� ስለሚያገኙት እንክብካቤ ውሳኔ የማድረግ መብት፥ እንዲሁም አንድ ዓይነት ሕክምና ያለመቀበል 
መብት

•	� ያለመታገድና ያለመገለል መብት

•	� የፀባይ ጤና እንክብካቤ የበሽተኞች መብት የሚገልፅ ሰነድ ቅጅ የማግኘት መብት

•	� የሕክምና መረጃዎትን የሚገልፅ ሰነድ ቅጅ የማግኘት እና ሰነዱ እንዲሻሻል ወይም እንዲታረም 
የመጠየቅ መብት

•	� ማግኘት ስለሚቻለው የፀባይ ጤና ጥቅማ ጥቅሞችን የሚመለከት መረጃ የማግኘው መብት

•	� በማንኛውም ነገር ካልረኩ ቅሬታና ይግባኝ የማቅረብ ወይም ጉዳይዎ በአስተዳደር እንዲታይ 
የመጠየቅ መብት

•	� የአደጋ ጊዜ ስልክ ቁጥሮች ዝርዝር የማግኘት መብት

•	� አገልግሎት ሰጪውን ወይም የጉዳይ ስራ አስኪያጁን በማንኛውም ጊዜ የመቀየር እና ቅሬታ ወይም 
ይግባኝ ሲያቀርቡ ወይም ጉዳይዎ እንዲታይልዎ ሲጠይቁ በምስጢር ጉዳይ የሚሰማን አካል 
አገልግሎት የማግኘት መብት

•	� ከመሰናክል ነፃ በሆነ አከባቢ አገልግሎት የማግኘት መብት

•	�  በየዓመቱ ወይም በጠየቁበት ወቅት የፀባይ ጤና ድርጅት BHO ስም፥ አድራሻ፥ ስልክ ቁጥር፥ እና 
ከእንግሊዝኛ ቋንቋ ውጪ የትኞቹን ቋንቋዎች መጠቀም እንደሚቻል የሚገልፅ መረጃ የማግኘት 
መብት

•	� የሚፈልጉትን አገልግሎት መጠን እና የጊዜ ርዝማኔ የማወቅ መብት

•	� ከፀባይ ጤና ድርጅት BHO የእርምጃ ፎርም በፅሑፍ መልክ የመቀበል መብት፥ ይህ የሚሆነው 
አገልግሎቱ ሲከለከሉ፥ የተወሰኑ ሲሆኑ፥ ሲቀንሱ፥ ሲቋረጡ፥ ወይ ከነጭራሹ ሲያቆሙ ወይም 
ከዕቅዱ ጋር በማይስማሙበት ወቅት ነው

•	� የፀባይ ጤና ድርጅት BHO መዋቅር የስራ ሂደት በተመከለተ መረጃ የማግኘት መብት

•	� የድንገተኛ ጊዜ ወይም አጣዳፊ እንክብካቤ ወይም የአደጋ ጊዜ አገልግሎት የማግኘት መብት

•	�  የድንገተኛ ጊዜ ወይም አጣዳፊ እንክብካቤ ወይም የአደጋ ጊዜ አገልግሎት ካገኙ እና ሆስፒታል ከገቡ 
በኋላ የድህረ ማገገም አገልግሎት የማግኘት መብት

•	� ለዕድሜዎ እና ባህልዎ የሚመጥን አገልግሎት የማግኘት መብት

•	� ብቃት ያለው ተርጓሚና የተተረጐመ ፅሑፍ በነጻ የማግኘት መብት

•	� በመረጡት ቋንቋና ፎርማት መሰረት የጠየቁትን መረጃና እርዳታ የማግኘት መብት

•	� ሊገኙ የሚችሉትን የሕክምና አማራጮች በሚገባ እንዲገለፅልዎት የመጠየቅ መብት

•	� ማንኛውንም የቀረበልዎት ዓይነት ሕክምና ያለመቀበል መብት

•	� እርስዎ ላይ አድልዎ የማያደርስ እንክብካቤ የማግኘት መብት (ለምሳሌ፦ በዕድሜ፥ በዘር፥  
በበሽታ ዓይነት)

•	� ለማንኛውም ዓይነት የፆታ ጉዳት እና ትንኮሳ ያለመጋለጥ መብት

•	� ስለሁሉም የታዘዘልዎት መድሃኒት እና የጎንዮሽ ጉዳቱን የሚገልፅ መረጃ የማግኘት መብት

•	� የአእምሮ ጤና እንክብካቤ በተመከለተ ያደረጉትን ምርጫ በሚመለከት የአእምሮ ጤና መምሪያ  
የያዘ ፅሑፍ የማዘጋጀት መብት

•	� ስለ ሕክምና መምሪያ ፅሑፍ የሚገልፅ መረጃ የማግኘት መብት

•	� ለሕክምና አስፈላጊ የሆነ ጥራት ያለው አገልግሎት የማግኘት መብት

•	� ከአገልግሎት ሰጪዎ ጋር ካልተሰማሙ በአከባቢዎ ባለው የፀባይ ጤና ድርጅት BHO ከሚገኝ 
የአእምሮ ጤና ባለሞያ ሁለተኛ አማራጭ የማግኘት መብት

•	� ለእርስዎ እና ለልጅዎ የሚሆን (ልጅዎ ከ13 ዓመት በታች ከሆነ) አገልግሎት ሰጪ የመምረጥ መብት

•	� የጤና ሰነድዎ ቅጂ የመጠየቅና የማግኘት መብት። የኮፒ ማድረጊያ ሒሳብ ሊነገርዎ ይችላል

ተጨማሪ መረጃ ከፈለጉ ከሲቪኢል መብቶች ቢሮ ማግኘት ይችላሉ http://www.hhs.gov/ocr 
ወይ ይህንን ድረገፅ ይጎብኙ፦ http://apps.leg.wa.gov/wac/default.aspx?cite=388-
877A-0460

የደንበኛ እርካታ ጥናት ይካሄዳል?

ቢያንስ በዓመት አንዴ በፍቃደኝነት የሚደረግ ጥናት በሚካሄድበት ወቅት፥ አንዲ ቅጂ ወደ እርስዎ 
ይላካል፥ ይህም እርስዎ እና ቤተሰብዎ ስለሚያገኙት አገልግሎት ምን እንደሚሰማዎት ለማወቅ ያስችለናል። 
ይህ ጥናት ከተላከልዎ፥ እባክዎትን ጊዜ ሰጥተው መልስ ይስጡበት። የሚሰጡት አስተያየት የሚያገኙትን 
የእንክብካቤ ጥራይ ሊያሻሽለው ይችላል። ማንኛውንም የሚሰጡት መረጃ በምስጢር ይያዛል።

11

የአእምሮ ጤና መምሪያ ፅሑፍ

የአእምሮ ጤና መምሪያ ፅሑፍ ምንድን ነው?

የአእምሮ ጤና መምሪያ ፅሑፍ በአደጋ ጊዜ ወይም ከባድ ችግር በሚያጋጥመትና ሆስፒታል በሚገቡበት 
ወቅት ምን እንዲደረግ እንደሚፈልጉ የሚገልፅ ሰነድ ነው። ምን ዓይነት ሕክምና እንደሚፈልጉና 
እንደማይፈልጉ ለሌሎች ሰዎች ይገልፅላቸዋል። ውሳኔ እንዲያደርግልዎ የመረጡትን ሰው መረጃ የያዘ 
ጭምር ነው።

የሕክምና መምሪያ ፅሑፍ ካለዎት፥ ለአእምሮ ጤና አገልግሎት ሰጪ ይስጡት፥ እንዲህ ካደረጉ የእርስዎን 
ፍላጎት ማወቅ ይቻላል።

የሕክምና መምሪያ ፅሑፍ መሙላት የምችለው እንዴት ነው?

የሕክምና መምሪያ ፅሑፍ ቅጂ ፎርም እና እንዴት መሙላት እንደሚኖርብዎ የሚገልፅ ተጨማሪ 
መረጃ ከፈለጉ በዚህ ድረገፅ ላይ ይመልከቱ፦ https://www.dshs.wa.gov/bha/division-
behavioral-health-and-recovery/mental-health-services-and-information፥ 
ለደንበኞችና ለቤተሰቦች የሚሆን መረጃ በሚለው ስር ይመልከቱ፥ ወይም ወደ ተጠቃሚዎች ሽክርና ቢሮ 
ብለው ወደ 1-800-446-0259 ይደውሉ። የፀባይ ጤና ድርጅት BHO የፀባይ ጤና እንክብካቤ 
አገልግሎት ሰጪዎ ወይም በምስጢር ጉዳይ የሚሰማን አካል ፎርሙን እንዲሞሉት ሊረዳዎት ይችላል።

https://www.dshs.wa.gov/bha/division-behavioral-health-and-recovery/mental-health-services-and-information
https://www.dshs.wa.gov/bha/division-behavioral-health-and-recovery/mental-health-services-and-information

ቅሬታና የይግባኝ ጥያቄ

በአገልግሎቱ ካልተደሰትኩ ምን ማድረግ አለብኝ?

በአገልግሎቱ ደስተኛ ካልሆኑ ለፀባይ ጤና ድርጅት BHO ወይም አገልግሎቱን የሚያገኙበት የአእምሮ 
ጤና አገልግሎት ሰጪውን ሊያሳውቁ ይችላሉ። እንደዚያ አድርገው መፍትሔ ካላገኙ፦

•	� ቅሬታዎን በምስጢር ጉዳይ የሚሰማን አካል ጋር በመሄድ ይንገሩ። የፀባይ ጤና ድርጅት BHO 
ውስጥ ቅሬታዎን እንዲያቀርቡ ሊረዳዎት ይችላል

•	� ከፀባይ ጤና ድርጅት BHO የፅሑፍ ማስጠንቀቂያ ከደረስዎ የይግባኝ ጥያቄ ያቅርቡ፥ እና/ወይም

•	� ቅሬታዎ ወይም የይግባኝ ጥያቄዎ በሚረኩበት መንገድ ካልተያዘ ጉዳይዎ በአስተዳደር እንዲያይልዎ 
ጥያቄ ያቅርቡ (ይህ ፍትሐዊ የጉዳይ መስማት ሂደትም ይባላል)

ቅሬታ፥ የይግባኝ ጥይቄ፥ ወይም አስተዳደራዊ ጉዳይ መስማትን በተመለከተ ማን ሊረዳኝ 
ይችላል?

በምስጢር ጉዳይ የሚሰማን አካል፥ የፀባይ ጤና ድርጅት BHO፥ አገልግሎት የሚያገኙበት የፀባይ 
ጤና አገልግሎት ሰጪ ወይም ሌላ ማንኛውም የመረጡት ሰው ከፀባይ ጤና አገልግሎት ጋር የሚያያዝ 
ማንኛውንም ጉዳይ እንዲፈቱ ሊረዳዎት ይችላል። አስፈላጊ ከሆነም አስተርጓሚ ሊዘጋጅ ይችላል።
 
ቅሬታ ማቅረብ የምችለው እንዴት ነው?

የቅሬታ ማቅረቢያ ሂደት የሚከተለውን ይመስላል፦

1.	� ቅሬታዎን የፀባይ ጤና አገልግሎት ሰጪዎ ጋር በአካል፥ በስልክ፥ ወይም በጽሑፍ ማቅረብ ይችላሉ። 
በምስጢር ጉዳይ የሚሰማን አካል፥ የፀባይ ጤና ድርጅትን በተመለከተ ለእርዳታ መጠየቅ ይችላሉ። 
በአከባቢዎ ባለው የፀባይ ጤና ድርጅት BHO በመሄድም ቅሬታዎን ማቅረብ ይችላሉ። ቅሬታዎን 
በጽሑፍ ካቀረቡ፥ የሚከተሉትን መረጃዎች ማካተት አለብዎት፦

•	� ስምዎ፥

•	� አድራሻ፥

•	� ያጋጠምዎትን ችግር፥

•	� ችግሩን በተመለከተ ምን መደረግ ይኖርበታል ብለው እንደሚያስቡ፥

•	� ፊርማዎትን እና የፈረሙበትን ቀን

2.	� አገልግሎት ሰጪው ወይም የፀባይ ጤና ድርጅት BHO ቅሬታዎ እንደደረሳቸው፥ በአምስት የስራ 
ቀን ውስጥ ቅሬታዎ እንደደረሳቸው በጽሑፍ ያሳውቅዎታል። 



3.	� ቅሬታዎ ከዚህ በፊት ጉዳዩ(ዮቹ) ላይ ባልነበሩ ሰዎች ይታያል። ቅሬታዎ ከፀባይ ጤና አያያዝ ጋር 
የሚያያዝ ከሆነ፥ ጉዳዩን ከሚመረምሩት ውስጥ የፀባይ ጤና እንክብካቤ ባለሞያ ይኖራል።

4.	� ውሳኔው በተደረገ በ90 ቀን ውስጥ ከድርጅቱ ደብዳቤ ይደርስዎታል።

5.	� አገልግሎት ሰጪው ጋር ቅሬታ ካቀረቡና ተቀባይነት ካላገኘ፥ የፀባይ ጤና ድርጅት BHO ጋር 
ቅሬታዎን ማቅረብ ይችላሉ። የሕክምና ውሳኔ በተመለከት ከአገልግሎት ሰጪው ጋር የሚያጋጥም 
አለመስማማት፥ የፀባይ ጤና ድርጅት BHO ጋር ካቀረቡት በኋላ በፍርድ የሚያይ ይሆናል።

6.	� የፀባይ ጤና ድርጅት BHO ቅሬታዎ እንደደረሰው በአምስት ቀናት ውስጥ ያሳውቅዎታል።

7.	� የፀባይ ጤና ድርጅት BHO ቅሬታዎን እና የአገልግሎት ሰጪውን ውሳኔ መርምሮ ውሳኔውን በ90 
ቀናት ውስጥ በደብዳቤ ያሳውቅዎታል።

8.	� በዚህ ቀናት ውስጥ ደብዳቤው ካልደረስዎት፥ ወይም የፀባይ ጤና ድርጅት BHO ካደረገው ውሳኔ 
ጋር ካልተስማሙ፥ ጉዳዩ በአስተዳደር እንዲታይ ሊጠይቁ ይችላሉ።

እርምጃ ምንድን ነው?

በአከባቢዎ የሚገኝ የፀባይ ጤና ድርጅት BHO ጋር በመሄድ አገልግሎት ከጠየቁ፥ አገልግሎት ሰጪዎ 
ከሕክምና ጋር በተያያዘ ያደረገውን ውሳኔ ደግሞ ካልተስማሙበት፥ ይህ ጉዳይ የፀባይ ጤና ድርጅት 
BHO ፊት ከቀረበ በኋላ እርምጃ ይሆናል። እርምጃ ሲባል፦

1.	� በሜዲክኤድ የሚሸፈን አገልግሎት በሙሉም በከፊልም አለመቀበል። የተጠቀየውን ሕክምና 
ያለመቀበል ጥያቄ እርምጃ የሚሆነው፥ የፀባይ ጤና ድርጅት BHO ጋር ደውለው ጥያቄው እንደ 
እርምጃ እንዲታይ ከጠየቁ ብቻ ነው።

2.	� ከዚህ በፊት በፀባይ ጤና ድርጅት BHO ፍቃድ የተሰጠው አገልግሎት መቀነስ፥ ለጊዜው ማቋረጥ፥ 
ከነጭራሹ ማቋረጥ። አገልግሎት ሰጪዎ የአገልግሎት መጠኑን ወይም ዓይነቱን ከቀረውና እና በሱ 
ካልተስማሙ፥ ወደ ፀባይ ጤና ድርጅት BHO ሊደውሉና ይህንን ነገር እንደ እርምጃ እንዲታይ 
ሊጠይቁ ይችላሉ።

3.	� የፀባይ ጤና ድርጅት BHO ወይም አገልግሎት ሰጪው በተገቢው ጊዜ አመርቂ አገልግሎት 
አለመስጠት።

4.	� የፀባይ ጤና ድርጅት BHO በሕጉ ላይ ከተቀመጠው ውጪ ተገቢውን እርምጃ አለመውሰድ።

የእርምጃ ማስጠንቀቂያ ምንድን ነው?

የፀባይ ጤና ድርጅት BHO የሜዲክኤድ የፀባይ ጤና አገልግሎት አለመቀበሉን፥ ለጊዜው ማቋረጡን፥ 
መቀነሱን፥ ወይም ከነጭራሹ ማቋረጡን የሚገልጽ ደብዳቤ ነው። ይህ ደብዳቤ የሚከተሉትን ያካትታል፦

•	� ደብዳቤው የተፃፈበት ምክንያት።

•	� እርምጃው የተወሰደበት ምክንያት።

•	� ይግባኝ የማቅረብ ወይም ጉዳይዎ በፍትሐዊ መንገድ በአስተዳደር የመታየት መብትዎ

•	� አማራጭ የሚሆን ሁለተኛ አስተያየት የመያዝ መብትዎ

ይግባኝ ማቅረብ የምችለው እንዴት ነው?

ከፀባይ ጤና ድርጅት BHO የእርምጃ ማስጠንቀቂያ ከደረስዎ እና በተግባሩ ካልተስማሙ፥ የሚከተሉትን 
ነገሮች ያድርጉ፥ የፀባይ ጤና ድርጅት BHO መልስ የሚሰጥበት ሂደትም ተጠቅሷል፦ 

1.	� የፀባይ ጤና ድርጅትን BHO በአካል፥ በስክል፥ ወይም በጽሑፍ ይግባኝ እንደሚያቀርቡ ያሳውቁ። 
የእርምጃ ማስጠንቀቂያው ላይ ከተጠቀሰው ቀን ጀምረው በ90 ቀን ውስጥ የይግባኝ ጥያቄዎን 
ያቅርቡ። የይግባኝ ጥያቄዎ ላይ የሚከተሉትን ያካትቱ፦

•	� ስምዎ፥

•	� አድራሻ፥

•	� ከእርምጃ ማስጠንቀቂያው ጋር የማይስማሙበት ምክንያት፥ እና

•	� ፊርማዎ እና የፈረሙበት ቀን።

2.	� እርምጃ ማስጠንቀቂያው ከማስገቢያ ምርመራው በኋላ አገልግሎት እንዳያገኙ የሚከለክል ከሆነ፥ 
ማስጠንቀቂያው የሚከተሉትን ያካተተ ይሆናል፦

•	� አማራጭ የሚሆን ሁለተኛ አስተያየት የመያዝ መብትዎና እንዴት ይህንን ማግኘት እንደሚችሉ፥

•	� በHCA አማካኝነት ወይም በሚኖሩበት ማሕበረሰብ ስለሚገኙ ሌሎች አገልግሎት ሰጪዎች 
የሚገልፅ መረጃ፥ እና

•	� አገልግሎት እንዳያገኙ ከሚከለክል እርምጃ ጋር ካልተስማሙ፥ ጉዳይዎ በፍትሐዊ መንገድ 
በአስተዳደር እንዲታይ የመጠየቅ መብት።

3.	� የእርምጃ ማስጠንቀቂያው ስለሚያገኙት አገልግሎት የሚመለከት ከሆነ፥ የይግባኝ ጥያቄዎ እልባት 
እስኪያገኝ ድረስ አገልግሎቱ እንዲቀጥል መጠየቅ ይችላሉ። የሚያገኙትን ጥቅም ጥቅም እንዲቀጥል 
የሚፈልጉ ከሆነ የሚከተሉትን ቅድመ ሁኔታዎች ማሟላት ይኖርብዎታል፦

•	� በእርምጃ ማስጠንቀቂያው ላይ ካለው ቀን ጀምሮ በ10 ቀናት ውስጥ ጥቅማ ጥቅሙ እንዲቀጥ 
መጠየቅ።

•	� ጥቅማ ጥቅሞች ከእርምጃ ማስጠንቀቂያው በፊት በተወሰነው የመጀመሪያው የጊዜ ርዝማኔ ብቻ 
ነው የሚቀጥለው።

•	� የይግባኝ ጥያቄዎ ተቀባይነት ካጣ ለቀጠለው አገልግሎት እንዲከፍሉ ሊጠየቁ ይችላሉ።

4.	 �የፀባይ ጤና ድርጅት BHO በአምስት የስራ ቀናት ውስጥ የይግባኝ ጥያቄዎ እንደደረሰው 
ያሳውቅዎታል።

5.	 �በይግባኝ ሂደቱ ወቅት የሚከተሉትን ማድረግ ይችላሉ፦

•	� በይግባኙ ሂደት ላይ ይረዳኛል የሚሉትን ሕጋዊ ተወካይዎን፥ በምስጢር ጉዳይ የሚሰማን አካል፥ 
ሌላ ጠበቃ፥ ወይም ማንኛውንም ሰው።

•	� ሊረዳዎት የሚችል ማንኛውንም ማስረጃ።

•	� የሕክምና ሰነድዎን ጨምሮ የይግባኝ ሂደቱን ክፍል የሆነ የጉዳይዎ ፋይል፥ ማንኛውንም ሌላ ሰነድ 
እና መዝገቦች ማየት።

6.	� የፀባይ ጤና ድርጅት BHO ማራዘሚያ ጊዜ ካልተሰጠው በስተቀር፥ የይግባኝ ጥያቄዎ እንደደረሰው 
በ45 ቀን ውስጥ ውሳኔ ያደርጋል።

7.	� እርስዎ ወይም የፀባይ ጤና ድርጅት BHO ለእርስዎ የሚበጅ ከሆነ ተጨማሪ 14 የማራዘሚያ ቀን 
መጠየቅ ይቻላል። የፀባይ ጤና ድርጅት BHO የማራዘሚያውን ጊዜ ከጠየቀ፥ ይህ ይነገርዎታል።

የተፋጠነ ይግባኝ ምንድን ነው?

እርስዎ ወይም የፀባይ ጤና አገልግሎት ሰጪዎ ለፀባይ ጤናዎ አስፈላጊ እንደሆነ ከተሰማችሁ፥ የተፋጠነ 
ይግባኝ መጠየቅ ትችላላችሁ። የፀባይ ጤና ድርጅት BHO በዚህ ከተስማማ፥ በአካል ወይም በስልክ 
ይነገርዎታል። ለፀባይ ጤናዎ አስፈላጊ እንደሆነ ከተወሰነ እና እርስዎ ይህንን ብቃት የሚያሟሉ ከሆነ፥ 
ጉዳይዎት በፍጥነት እንዲፈታ የፀባይ ጤና ድርጅት BHO በሶስት የስራ ቀን ውስጥ ውሳኔ ይሰጣል። 
የፀባይ ጤና ድርጅት BHO ለእርስዎ አስፈላጊ እንደሆነ ከተሰማው፥ ሌላ ተጨማሪ 14 የማራዘሚያ ቀን 
ሊጠይቅ ይችላል።

ስላቀረብኩት ይግባኝ የሚገልፅ ውሳኔ በጽሑፍ ይሰጠኛል?

ከፀባይ ጤና ድርጅት BHO ስላቀረቡት ይግባኝ ውሳኔውን እና ውሳኔው እንዲደረግ ስላስቻሉት 
ማስረጃዎች የሚገልጽ የውሳኔ ማሳወቂያ በጽሑፍ ይደርስዎታል። የይግባኙ ውሳኔ ለእርስዎ 
ካልተፈረደልዎ፥ ማሳወቂያው ጉዳይዎ በአስተዳደር በፍትሐዊ መንገድ እንዲታይልዎ የመጠየቅ መብት 
እንዳለዎት የሚገልጽ ይሆናል።

የኔ ጉዳይ በአስተዳደር በፍትሐዊ መንገድ እንዲታይልኝ መጠየቅ የምችለውን እንዴት ነው?

የቅሬታ ወይም የይግባኝ ሂደቱን ቢጨርሱም በነገሩ ካልተስማሙ፥ የውሳኔ ማስወቂያው ላይ ካለው ቀን 
ጀመረው በ90 ቀን ውስጥ ጉዳይዎ በአስተዳደር በፍትሐዊ መንገድ እንዲታይልዎ መጠየቅ ይችላሉ፥ ይህን 
የሚያደርጉት ጉዳይዎ በአስተዳደር በፍትሐዊ መንገድ እንዲታይልዎ ወደሚያደርግ ቢሮ በመሄድ ነው። 
አድራሻው፦ 

Office of Administrative Hearings 
PO Box 42489

Olympia, WA 98504
1-800-583-8271

የዚህን ቢሮ ዳኛ የቀረቡትን ማስረጃዎች አይቶ የዋሽንግተን ግዛት ሕግ ተጥሶ እንደሆን ውሳኔ ይሰጣል። 
የፀባይ ጤና ድርጅት BHO ውሳኔውን ማክበር ይኖርበታል።

መግለጫዎች

አገልግሎት ማግኘት እስከ እንክብካቤ መስጠት ያለ መስፈርት፦ በሜዲክኤድ የተዘመገበ ሰው በፀባይ 
ጤና ድርጅት BHO የሚሰጡትን የፀባይ ጤና አገልግሎቶች ማግኘት እንዲችል የሚያስችሉት ዝቅተኛው 
የብቃት ማረጋገጫ መስፈርት።

እርምጃ፦
(1)	� የፀባይ ጤና ድርጅት BHO በፀባይ ጤና አገልግሎት ሰጪ አማካኝነት ለእርስዎ የተጠየቀውን 

አገልግሎት እና የአገልግሎቱ ዓይነት ወይም ደረጃ የሚከለክል ወይም ውስን የሚያደርግ፥

(2)	� የፀባይ ጤና ድርጅት BHO የሚያገኙትን አገልግሎት የሚቀንስ፥ የሚያቋርጥ፥ ወይም ከነጭራሹ 
የሚያቋርጥ፥

(3)	� ተመዝጋቢው በሕክምና ዕቅዱ አልተስማማም

(4)	� የፀባይ ጤና ድርጅት BHO በሙሉ ወይም በከፊል የአገልግሎት ክፍያ አለመፈፀም፥

(5)	� በተገቢው ጊዜ አገልግሎት አለመስጠት፥ እና/ወይም

(6)	� የፀባይ ጤና ድርጅት BHO በሕጉ ላይ ከተቀመጠው በሚጋጭ መንገድ እርምጃ መውሰድ።

ይግባኝ፦ እርምጃው እንደገና እንዲታይ የሚቀርብ ጥያቄ።

የፀባይ ጤና እንክብካቤ፦ የአእምሮ ጤና እና/ወይም መድሃኒት የሚያስፈልገው ሕመም ሕክምና

የፀባይ ጤና ኤጀንሲ (BHA): በዋሽንግተን ግዛት ፍቃድ ያለው የአእምሮ ጤና አገልግሎት የሚሰጥና 
ለዚህ ዓላማ ሲባል በፀባይ ጤና ድርጅት BHO ስር የሚሰራ።

የአደጋ ጊዜ አገልግሎት፦ ከፀባይ ጤና ጋር የሚያያዝ የአደጋ ጊዜ በሚያጋጥመት ወቅት ለ24 ሰዓት 
የሚሰራ የምርመራና ግምገማ አገልግሎት። የአደጋ ጊዜ አገልግሎት፥ አደጋ ያጋጠመውን ሰው ለማረጋጋት፥ 
ተጨማሪ ችግር እንዳይደርስ ለማገት ቀልጣፋ ሕክምና በጣልቃ ገብነት ለመስጠት የሚያስችል አገልግሎት 
ነው፥ ይህም የሚሰጠው የግለሰቡን ሁኔታ በሚመች አከባቢ የሚሰጥ ሆኖ በተቻለ መጠን ከሚያስቸግር 
አከባቢ የራቀ ነው።

ተመዝጋቢ፦ የሜዲክኤድ አባል የሆነ ሰው።

የድንገተኛ ጊዜ እንክብካቤ፦ አንድ ሰው ለራሱ፥ ለሌሎች አደጋ ውስጥ የሚያስገባ፥ ወይም እራሱ 
ላይ ከባድ አካል ጉዳት ሊያደርስ የሚችልና የአደጋ ጊዜ አገልግሎት ወይም የሆስፒታል ምርመራ 
ወደሚያስፈልገው ደረጃ እንዲደርስ የሚያደርገው ሆኔታ ላይ ከመድረሱ በፊት የሚሰጥ አገልግሎት።



አንድ ጉዳይ ፍትሐዊ በሆነ መንገድ መስማት፦ በዋሽንግተን ግዛት የአስተዳደራዊ ጉዳይ ሰሚ ቢሮ ፊት 
የሚቀርብ ጉዳይ፥ ይህ የሚሆነው የቅሬታና የይግባኝ ጉዳዮች ባለጉዳዩን በማያስደስት መንገድ ካልተፈቱ 
ነው።

ቅሬታ፦ እርምጃ ላይ ባልደረሰ ጉዳይ የሚሰማዎት አለመደሰት። ቅሬታ፥ የእንክብካቤ ወይም የአገልግሎት 
ጥራት፥ የሰው ክብር አለመጠበቅ እና አገልግሎት ሰጪው የሚያጓድለው አክብሮት፥ ወይም የመብት 
አለመበጠበቅ የሚያካትት ቢሆንም በሱ የሚወሰን ግን አይደለም።

የሕክምና አስፈላጊነት፦ የተጠየቀውን አገልግሎት የሚገልጽ እና እተባባሰ የሚሄደውን የባለጉዳዩን 
ሁኔታ የሚገታ፥ ሕመሙ ለይቶ እንዲታወቅ የሚረዳ፥ የሚያስተካክል፥ የሚያድን፥ ከሕመሙ የሚገላግል 
ወይ ከሕመሙ የሚጠብቅ። አለበለዚያ የሕመምተኛውን ሕይወት አደጋ ላይ የሚጥል ወይም ስቃይ 
የሚያመጣ፥ ወይም ሕመምና የአካል ጉዳት የሚያደርስ፥ ወይም ከባድ የአካል ጉዳት እና መዛባት የሚመጣ 
ይሆናል። እንዲህ መደረግ የሚኖርበት ለሕመምተኛው የሚሆን ሌላ ጥሩ ውጤት ያለው፥ ይበልጥ ወጪ 
የማያስወጣ፥ ወይም ትንሽ ወጪ ያለው ሕክምና ማግኘት ካልተቻለ ነው። ይህ የሕክምና ዓይነት ሌላ 
ተጨማሪ ማከም ሳያስፈልግ በማየት ብቻ የሚያልቅ ሊሆን ይችላል። ከዚህ በተጨማሪ ግለሰቡ 1) 
በዋሽንግተን ግዛት የህዝብ የፀባይ ጤና አገልግሎት የሚሰጥ የፀባይ ጤና አገልግሎት እንዲሰጠው ፍቃደኛ 
መሆን፥ 2) የግለሰቡ የአካል ጉዳት እና ከሱ ጋር የሚይያዙት ነገሮች በፀባይ ጤና እክል ያጋጠመ ሊሆን 
ይገባል፥ 3) ጣልቃ ገብነቱ በፀባይ ጤና እክል ምክንያት ያጋጠመውን ሁኔታ የሚያሻሽል፥ የሚያረጋጋ፥ 
ወይም እንዳያጋጥም የሚከለክል መሆን አለበት፥ 4) ግለሰቡ ከጣልቃ ገብነቱ ጥቅም ማግኘት ይኖርበታል፥ 
እና 5) ሌላ ማንኛውም መደበኛ ወይም መደበኛ ያልሆነ ስርዓት ወይም ድጋፍ የግለሰቡን ያልተሟላ 
ፍላጎት የሚፈጽም ካልሆነ።

የፀባይ ጤና እንክብካቤ አገልግሎት ሰጪ (BHCP): በግለሰብ ደረጃ የሚሰጥ የአእምሮ ጤና የተሐድሶ 
አገልግሎት ዕቅድ እንዲያውጡና እንዲጨርሱ የሚረዳዎት ዋነኛ ሐላፊነት ያለበት ግለሰብ።

በምስጢር ጉዳይ የሚሰማን አካል የሚሰጠው አገልግሎት፦ ከፀባይ ጤና አገልግሎት ጋር በተያያዘ ቅሬታ፥ 
የይግባኝ ጥያቄ ሲኖርዎት፥ ወይም ጉዳይዎ በፍትሐዊ መንገድ እንዲታይልዎ ሲፈልጉ የሚጠቀሙበት 
በነፃ የሚሰጥና ምስጢርዎ የሚጠበቅበት አገልግሎት። በምስጢር ጉዳይ የሚሰማን አካል ላይ የሚሰራ 
ግለሰብ፥ በዝቅተኛው ደረጃ ጉዳይዎትን ወይም ችግርዎትን እንዲፈቱ ሊረዳዎት ይችላል። በምስጢር ጉዳይ 
የሚሰማን አካል የሚሰጠው አገልግሎት ከፀባይ ጤና ድርጅት BHO ጋር ምንም ንኪኪ የለውም።

ድህረ-ማገገም አገልግሎት፦ በመጪው ጊዜ ሆስፒታል እንዳይገቡ እርዳታ ከተሰጥዎት ወይም ከአደጋ 
ከተረፉና ከሆስፒታል ከወጡ በኋላ የሚሰጥ አገልግሎት።

ማገገም፦ የአእምሮ ጤና ማገገም ሲባል አንድ የአእምሮ ጤና እክል ያልበት ሰው በማሕበረሰቡ ውስጥ 
እየኖረ ሙሉ ብቃቱን እንዲጠቀም የሚያስችለው ትርጉም ያለው ህይወት እንዲኖር የሚያስችለው በጊዜ 
ሂደትና ቀስ በቀስ የሚደረግ ማገገም ነው። የፀባይ ጤና ድርጅት BHO፦ በግዛቱ ተቀባይነት ያለውና 
በተወሰኑለት አከባቢዎች የፀባይ ጤና አገልግሎት እንዲሰጥ ፍቃድ የተሰጠው የካውንቲ ባለስልጣን ወይም 
በካውንቲ ውስጥ የሚገኙ የባለስልጣኖች ቡድን።

የአገልግሎት ጥያቄ፦ በስልክ፥ በአካል ወይም በጽሑፍ አማካኝነት በተመዝጋቢው ግለሰብ ወይም በሕጉ 
መሰረት ሕክምናው እንዲሰጥ ሊስማማ የሚችል ሰው የሚያቀርበው የአገልግሎት ጥያቄ።

አጣዳፊ እንክብካቤ፦ የፀባይ ጤና አደጋ አፋፍ ላይ ለሚገኝ ግለሰብ የሚሰጥ አገልግሎት። አገልግሎቱ 
ጥያቄው በቀረበ በ24 ሰዓት ውስጥ ማግኘት ካልተቻለ፥ የግለሰቡ ሁኔታ ሊባባስና ድንገተኛ እንክብካቤ 
ወደሚያስፈልግበት ደረጃ ሊደርስ ይችላል።

ዓላማችን፦

ተደራሽነት ያለው የምገገም፥  

ራስን ወደ መቻል የሚያደርስና ጤናን የሚመልስ አገልግሎት 

በመስጠት ሕይወትን መለወጥ ነው።


